УМĔН ĂНЛАНТАРНИ
Ку ĕç программи пĕтĕмĕшле пĕлÿ паракан федераллă патшалăх шайĕнче йышăннă çĕнĕ вĕрентӳ стандарчĕпе килĕшӳллĕн, «Тăван чĕлхепе литература вулавĕн тĕслĕх программисем: чăваш шкулĕн 1-4 классем валли М.К. Волков, Л.П. Сергеев, Т.В. Артемьева, О.И. Печников, А.Р. Кульева – Шупашкар: Чăваш Республикин вĕренӱ институчĕн издательство центрĕ тĕпе хурса пуçламăш шкул  валли хатĕрленĕ.
[bookmark: _GoBack]Tӑвaн чӗлxe вӗpeнтeccи виçӗ пaйpaн тӑpaть: 1) вyлaмa-çыpмa вӗpeнтeccи; 2) пуплев ӗç-xӗлӗceнe (вyлaв, çыpy, калу, итлeв) вӗpeнтeccи; 3) пyплeвe nyp eнлӗн aтaлaнтapнӑ мaй чӗлxe пyлӑмӗceмпe aнcaт пaллaштapaccи, пyплeвe тишкepмe вӗpeнтeccи. Çaк виçӗ пaя пyплeвe aтaлaнтapac тӗллeв пӗpлeштepce тӑpaть. Çaплa вapa, тӑвaн cӑмaxлӑxa вӗpeнтни киpлӗpeн тe киpлӗ ӑcлaйceмпe xӑнӑxyceнe aтaлaнтapca çиpӗплeтeccипe тyppӗнex çыxӑнмaллa. Çaв ӑcлaйceмпe xӑнӑxyceм шyтӗнчe - ӑнлaнca вyлaccи тaтa тӑнлaccи, çыxӑнyллӑ кaлaçaccи, çырасси. Çaвӑнпa пӗpлex aчaceнe чӗлxe ӑcлӑлӑxӗпe литepaтypa пӗлӗвӗн aнcaт ӑнлaвӗceмпe, литepaтypӑпa cӑмaxлӑx yнepӗ пeк пaллaштapнӑ мaй вӗceн xapпӑp xӑйӗн тaтa юлтaшӗceн пyплeвнe cӑнac, чӗлxe илeмнe тyйca ӑнa тapӑнpax пӗлec тypтӑмнe aмaлaнтapмaллa. Пӗтӗм xaлӑx ycӑ кypaкaн литepaтypa чӗлxин cacӑ тытӑмӗпe, cӑмax пyянлӑxӗпe, мopфoлoги тaтa син-тaкcиc мeлӗceмпe пaллaштapнӑ xyшӑpax вӗceнe выpӑнти кaлaçy yйpӑмлӑxӗceнe кypмa тa вӗpeнтмeллe.
          Aчa пyплeвӗнчи тӗп ӗç-xӗлceнe (тӑнлaccинe, кaлaçaccинe, вyлaccинe, çыpaccинe) aтaлaнтapca пынипе пӗpлex тӑвaн чӗлxe вӗpeнтнӗ чyx пyçлaмӑш шкyлтa çaкӑн пeк пыcӑк тa пapxaтapлӑ тӗллeвceнe пypнӑçлaмaллa:
- вӗpeнeкeнceн çынлăх тyйӑмӗceнe вӑйлaтмaллa, пурнăçа юратма, ыppa шaнca тӑмa тaтa xӑйceнe тe ыpӑ кӑмӑллӑ, cӑпaйлӑ пyлмa xӑнӑxтapмaллa;
- aчaceм тaвpapи пypнӑç, этeмпe сут çaнтaлӑк çинчeн мӗн пелнине aнлӑлaтмaллa;
- aчaceн çыxӑнyллӑ тaтa cӑнapлӑ шyxӑшлaвӗпe acнe, acӑмлac xeвтинe aтaлaнтapмaллa;
- вӗpeнy ӗç-xӗлнe лaйӑxpax xӑнӑxтapca, yнӑн ӑcлaйӗceнe «aллa илме» мaй пaмaллa; вӗpeнy вӑxӑчӗпe пepeкeтлӗ ycӑ кypмa, xapпӑp xӑй тӗллӗн ӗçлeccин aнcaтpax мeлӗceнe чyxлaмa вӗpeнтмeллe;
- тӑpӑшyллӑ тa тимлӗ вӗpeнмe, кӗнeкeпe кӑcӑклaнмa хăнăхтapмaллa.
              Пуҫламӑш класри чӑваш чӗлхи урокӗсенче тӗллевӗсемпе задачӑсем ҫаксем пулса тӑраҫҫӗ:
-чӑваш литература чӗлхин орфографипе пунктуации тата орфоэпии нормисемпе паллаштарасси, вӗсене майӗпен аталантарса пырасси;
-ачасене чӑваш чӗлхи грамматикин, фонетикипе лексика теорийӗн ансат никӗсепе паллаштарасси, чӗлхе ӑслалӑхӗн ӑнлав системине вӗсен ӑстӑнӗнче ҫирӗплетесси;
-вулама, ҫырма, грамматика материалне вӗренсе пынӑ май ачасен пуплевне аталантарса пырасси;
          Вěренту меслечěсем.
Пpoгpaммӑpи вӗpeнy мaтepиaлӗпe вӗpeнтy мecлeчӗceм aчaceнe çĕнĕ пĕлÿпе ӑcлaйceм, киpлӗ xӑнӑxyceм пaччӑp тeceн дидaктикӑн тӗп пpинципӗceнe acpa rытса вӗpeнy ӑнлaнyлӑxӗпe кӑcӑклӑxнe, çыxӑнyлӑxӗпe тӗллeвлӗxнe ялaн пypнӑçлaca пымaллa.
Кашни урокрах ачасене веренӱ кӗнекипе усӑ курма, кирлӗ темӑна, правилана, хӑнӑхтарӑва хаварт шыраса тупма, ханахтарура мен хушнине й.ркипе тума в.рентсе пымалла. Çаван пекех вӗсене хӑйсем пурнӑçланӑ хӑнӑхтару мӗн тума кирлине, мӗне вӗрентнине ӑнкарма хистемелле.
Ачасене вӗренӱре хавхалантарас тесе тӑван чӗлхе урокӗсенче тӗрлӗрен вӗрентӱ вӑййи, вӑйӑллӑ хӑнӑхтарусем (сӑмах каçмӑшсемпе шараçӑсем, ребуссем шутлани, сӑмахсем шыраса тупни, тӑван сӑмахӑн вӑрттӑнлӑхне, кун-çулне кӑтартакан пӗчӗк калавсене вулани т.ыт.те) йӗркелемелле. Вӗсем ачасен тимлӗхне ӱстерме, ывӑннине сирсе яма, вӗренӱ тухӑçне пысӑклатма пулӑшаççӗ. Урок тытӑмӗ пӗр евӗрлӗ пулни кӗçӗн класри ачасене час ывӑнтарать. Унтан хӑтӑлмашкӑн урока тӗрлӗ ӗç кӗртсе черетлентермелле: калаçу, чӗлхе сӑнавӗ- тишкерӗвӗ, кӗнекепе тата тетрадьпе ӗçлени, класс хӑми çине çырни, грамматика вӑййисем ирттерни т.ыт.те.                                                                                                                                                                                        ПРЕДМЕТӐН ВĔРЕНТӰ ПЛАНĔНЧИ ВЫРӐНĔ
Ҫирӗплетнӗ вӗрентӱ планӗ пуҫламăш шкулта тăван чӗлхе вӗрентме I-IV классенче эрнере 2 сехет уйăрнă. I класра ҫулталӑкра 66 сехет йышӑннӑ - 2 сехет эрнере (33 вӗренӱ эрни), II-IV классенче ҫулталӑкра 68-шар сехет кашни класра йышӑннӑ - 2 сехет эрнере (34 вӗренӱ эрни).
                              
ЧĂВАШ ЧĔХИ ПРЕДМЕТĂН ПУҪЛАМĂШ ШКУЛ  ШАЙĔНЧИ ПУЛАС РЕЗУЛЬТАЧĔСЕМ

Ачасен 1 класран вĕренсе тухнă тĕле кĕтекен результачĕсем.
Харкамлăх результачĕсем:
˗ ачасем хӑйсем вӗренекен пулнине ӑнланни, вӗренекенӗн яваплӑхӗсене уҫӑмласа пыни;
˗ ачасем Тӑван ҫер-шыв, тӑван халӑх, тӑван чӗлхе ӑнлавӗсене ӑша хывни, хӑйсем хӑш халӑх ывӑл-хӗрӗ пулнине ӑнланни, вӗсен тӑван халӑха хисеплес туйӑм амаланма пуҫлани;
˗ ачасем таврари пурнӑҫ, этем,  ҫут ҫанталӑк ҫинчен мӗн пӗлни анлӑланма пуҫлани, тавра курӑмӗ йӗркеленсе пыни;
˗ харпӑр хӑйӗн тата тантӑшӗсен ӗҫ-хӗлне сӑнас-хаклас ӑслай-хӑнӑхусене алла илсе пыни.
Предметсен пĕрлĕхлĕ результачĕсем:
˗ ачасен шухӑшлавӗ пур енлӗн аталанса пыни, вӗсем тишкерӳ, пӗтӗҫтерӳ, пӗтӗмлетӳ ӗҫӗсене  вӗренсе пыни;
˗ ачасен пуплевӗ пур енлӗн аталанса, вӗсем пуплев ӗҫӗ-хӗлӗсене (итлев, вулав, ҫыру, калу) вӗренсе пыни;
˗ кӗнекепе ӗҫлеме вӗренсе пыни.
Предметăн пайрам результачĕсем:
˗ тӑван чӗлхери тӗп сасӑсене, вӗсене палӑртмалли сас паллисене, сӑмахри сасӑсен пахалӑхне (уҫӑ е хупӑ), йӗркине, хытӑ тата ҫемҫе сасӑсене сӑмахра паллама, ҫырура палӑртма пӗлни;
˗ сӑмахсене, предложенисене, пысӑк мар тӗрлӗ жанрлӑ текстсене вуласа ӑнланма пултарни;
˗ пур сасӑ пуххи сӑмах, сӑмах пуххи предложени пулайманнине ӑнланни;
˗сас паллисене (пӗчӗккисене тата пысӑккисене), вӗсен ҫыхӑнӑвӗсене, сӑмахсене, предложенисене тӗрӗс евӗрлесе ҫырса илме, тӗрӗслеме вӗренни;
˗ уйрӑм сӑмахсене, 3˗4 сӑмахран тӑракан, тытӑмӗпе ансат предложенисене илтнӗ тӑрӑх ҫырма пултарни;
˗ чӗлхе пӗлӗвӗн хӑш-пӗр ансат ӑнлавӗсемпе терминӗсене (уҫӑ е хупӑ сасӑ, сас палли, сыпӑк, сӑмах, предложени, текст) уҫӑмлани.
 
Ачасен 2 класран вĕренсе тухнă тĕле кĕтекен результачĕсем.
Харкамлăх результачĕсем:
- тăван чĕлхене хаклама, хисеплеме хăнăхса пыни;
- кашни халăхăн хăйĕн чĕлхи пулнине, вăл ыттисенчен уйрăлса тăнине ăнланни;
- чĕлхепе кăсăкланма пуçлани, харпăр хăй пуплевне лайăхлатас кăмăл-туйăм амаланни.
Предметсен пĕрлĕхлĕ результачĕсем:
- пулăмсене тарăнрах ăнланма вĕренсе пыни;
- ăнлавсене уçăмлама, ушкăнлама хăнăхса пыни;
- тишкерÿ-пĕтĕçтерÿ, танлаштару хăнăхăвĕсем çирĕпленсе пыни.
Предметăн пайрам результачĕсем:
- ачасем алфавитри сас паллисене, вĕсен пĕлтерĕшĕсене, уçă тата хупă сасăсен уйрăмлăхĕсене, сăмахри уçă сасă çине пусăм ÿкни-ÿкменнине, сасăсем хытă тата çемçе пулнине, сăмахсене пĕр йĕркерен теприне мĕнле куçармаллине пĕлни;
- 35 – 40 сăмахлă текста каллиграфии тĕлĕшĕнчен тĕрĕс  те таса, сас паллисене сиктерсе хăвармасăр, пăтраштармасăр пăхса çырма пултарни;
- 25 – 30 сăмахлă текста итленипе (диктант) çырма вĕренсе пыни;
- căмаха сыпăклама, пĕр йĕркерен тепĕр йĕркене тĕрĕс куçарма, çемçе хупă сасăсене çырура тĕрĕс палăртма, вăрăм хупă сасăллă сăмахсене тĕрĕс çырни;
- çын ячĕпе хушаматне, ашшĕ ятне. Выльăхсемпе чĕр чунсен уйрăм ячĕсене, хула, ял, урам, юхан шыв ячĕсене пысăк сас паллипе пуçласа  çырма пултарни;
- сăмахсен сасă тытăмне тишкерме (вĕсене сыпăклама, уçă тата хупă сасăсене сасăсемпе сас паллисен йĕркине тата хисепне палăртма) пĕлни;
- япалана, унăн ĕçне, паллине пĕлтерекен сăмахсене ыйтăвĕ тăрăх ушкăнлама пултарни;
- предложенин тĕп членĕсене – подлежащипе сказуемăя – тупма пĕлни;
- ыйтусем тăрăх ансат предложении членĕсем хушшинчи çыхăнăва палăртма вĕренни;
- предложение пысăк сас паллирен пуçласа çырма, ун вĕçне, интонацие кура, пăнчă, ыйту е кăшкăру пали лартма пĕлни;
- 30 – 45 сăмахлă текст тăрăх ыйтусене хуравласа изложении çырма; 2-3 предложениллĕ текст тума пултарни.
 
Ачасен 3 класран вĕренсе тухнă тĕле кĕтекен результачĕсем.
Харкамлăх результачĕсем:
- ачасен тăван чĕлхене тĕплĕнрех вĕренес, харкамăн пуплев ĕҫ-хĕлĕсене аталантарас кăмăлĕ амаланни;
˗ тантăшĕсен тата харкам пуплевне сăнама, тĕрĕслеме вĕренсе пыни;
˗ тăван чĕлхе пуянлăхĕпе, илемĕпе киленме пуҫлани.
Предметсен пĕрлĕхлĕ результачĕсем:
˗ тĕрлĕ текста тишкерме, тӱрлетме вĕренсе пыни;
˗ пуплев культурин енĕсене тимлеме хăнăхса пыни;
˗ калура тата ҫырура пуплев тата хутшăну этикечĕн нормисене тытса пыма хăнăхса пыни;
˗ урокра тата тулашĕнче харпăр хăй ĕҫне йĕркелеме вĕренсе пыни.
Предметăн пайрам результачĕсем:
˗ сăмахăн тĕп пайĕсем – унăн тымарĕпе аффиксĕсем; пуплев пайĕсем – япала ячĕ, глагол, паллă ячĕ; предложенин тĕп тата кĕҫĕн членĕсем пулнине пĕлни;
˗ вĕреннĕ орфограммăсенчен тăракан 40˗45 сăмахлă текста таса, тĕрĕс та илемлĕ ҫырса илме, итленипе (диктант) ҫырма, предложенисем вĕҫĕнче кирлĕ чарăну (пăнчă, ыйту е кăшкăру) пали лартма пултарни;
˗ сăмахсен сасă тытăмне сăнама: сыпăксене уйăрма, уйăрма, уҫă тата хупă сасăсене палăртма, уҫă сасă ҫине пусăм ӱкни-ӱкменнине пĕлме, хупă сасă хытти-ҫемҫине, янăравлă-янăравсăррине туйма, сăмахри сасăпа сас пали хисепне уяма хăнăхса пыни;
˗ сăмах тытăмне (тымарĕпе аффиксне) курма пултарни;
˗ пуплев пайĕсене (япала ячĕ, глагол, паллă ячĕ) палăртма, вĕсем мĕнле формăрине (япала ячĕсен хисепне, глаголсен вăхăчĕпе хисепне) чухлани;
˗ предложенири сăмахсен ҫыхăнăвне асăрхани, сăмах майлашăвĕсене уйăрни;
˗ предложени тытăмне (синтаксисне) ансат тишкерме (вăл калуллă, ыйтуллă е хистевлĕ, кăшкăруллă е кăшкăрусăр пулнине палăртма, унăн тĕп тата кĕҫĕн членĕсене, вĕсем хушшинчи ҫыхăнăва ыйту лартса тупма) пĕлни;
˗ ушкăнпа тунă е хатĕр планпа усă курса 55-65 сăмахлă изложении ҫырма вĕренсе ҫитни.
 
Ачасен 4 класран вĕренсе тухнă тĕле кĕтекен результачĕсем.
Харкамлăх результачĕсем:
-таса, тĕрĕс, вырăнлă пуплев çыннăн сапăрлăх тата пĕтĕмĕшле аталанăвĕн палăрăмĕ пулнине ăнланни;
-чĕлхепе тирпейлĕ, тĕрĕс усă курма вĕренес кăмăлĕсем çирĕпленни;
-хутшăну культурин правилисемпе килĕшÿллĕн вăхăтра тав тума, каçару ыйтма, саламлама, вашават сăмах хушма, япала ыйтса илме, чĕнĕве палăртма пĕлни;
-чĕлхе харкам ăславлă пултарулăхне, шухăш вĕçевне палăртмалли, аталантармалли хатĕр пулнине ăнланни.
Предметсен пĕрлĕхлĕ результачĕсем:
-чĕлхе тĕп хутшăну хатĕрĕ, наци культурин единици, вĕренÿ тата аталану хатĕрĕ пулнине ăса хуни;
-чĕлхен тĕрлĕ çăл куçсенче кирлĕ тивĕçлĕ информаци тупма, ăнăçлă усă курма хăнăхса пыни;
- чĕлхе хатĕрĕсемпе хутшăну тата вĕренÿ задачисемпе шайлашуллă тивĕçлĕ усă курма вĕренсе пыни.
Предметăн пайрам результачĕсем:
- вĕреннĕ пуплев пайĕсем, вĕсен паллисем, предложенин пĕр йышши членĕсем çинчен çирĕп пĕлни;
- вĕреннĕ орфограммăсенчен тăракан 55-60 сăмахлă текста йăнăшсăр, таса та илемлĕ çырса илме, диктант çырма пултарни;
-пĕр йышши членлă предложенире чарăну паллисем лартма вĕренни;
-сăмахăн сасăпа сас пали тытăмне тишкерме, тымарĕпе аффиксĕсене тупма хăнăхни;
-япала ячĕсен, сăпат ылмашĕсен падежĕпе хисепне, глаголсен хисепне, сăпачĕпе вăхăтне палăртма пултарни;
-предложенин ансат синтаксис тытăмне чухлама: вăл тĕллевпе интонации тĕлĕшĕнчен мĕнлине калама, унăн тĕп членĕсемпе кĕçĕн членĕсене тупма, ыйтусем тăрăх вĕсен çыхăнăвне тата пĕр йышши членсене асăрхама хăнăхса пыни;
-харпăр хăй тĕллĕн тунă планпа усă курса 80-90 сăмахлă текст тăрăх изложении çырма, пурнăçра пулни-иртни, экскурсире курни, сăнани çинчен çыхăнуллă пĕчĕк калав йĕркелеме (сочинении çырма) вĕренсе пыни.

ВĔРЕНӰ ПРЕДМЕЧĔН ШАЛАШĔ

1 класс
Вулама-ҫырма вӗрентес умӗнхи тапхӑрӑн шалашӗ (5 сехет).
Ҫырма вӗренме хатӗрлесси. Ҫырнӑ чухне тӗрӗс ларасси, ҫыру хатӗрӗсемпе усӑ курасси. Ҫыру тетрачӗн страницисенче ӗҫ йӗркине, унӑн варрине (ҫуррине), хушма йӗре курасси, ҫырнӑ чухнехи ал хусканӑвӗсене (ҫӱлтен аялалла, аялтан ҫӱлелле, сулахайран сылтӑмалла, сылтӑмран сулахаялла) класпа, ретӗн-ретӗн, икшерӗн, пӗччен тӑвасси. Ĕлкесене палласа илесси, пӗр-пӗринчен уйӑрасси. Чӑваш алфавитӗнчи сас паллисен 9 пайӗпе (тӱрӗ йӗр, ҫекӗл, авӑнчӑк чалӑш йӗр, ҫурма ункӑ, ункӑ, икӗ вӗҫлӗ ҫекӗл, хупӑ ҫекӗл, йӑлӑллӑ тӱрӗ йӗр, йӑлӑллӑ ҫекӗл) паллашасси, вӗсене мӗнле ҫырмаллин йӗркине пӗлесси, ҫырасси, пӗрне-пӗрин ӗҫӗсене тӗрӗслесси, хакласси, йӑнӑш тупсан, мӗнле тӱрлетмеллине ӑнлантарасси.  Сас паллисен элеменчӗсене танлаштарасси, пӗрпеклӗхӗсемпе уйрӑмлхӗсене асӑрхасси, вӗсене ытти йӗрсем хушшинче шыраса тупасси.
   Япаласем хушшинче ытлашшине тупасси, мӗншӗн ытлашши пулнине ӑнлантарасси. Пӗр-пӗр япала хатӗрлеме мӗн-мӗн кирлине суйласа илесси,ҫитменнине хушасси. Тума пуҫланӑ ӗҫе вӗҫлесси.
Вулама-ҫырма вӗрентмелли тапхӑрӑн шалашӗ (61 сехет)  
Ҫырма вӗрентесси. Чӑваш афавитӗнчи сас паллисене, вӗсене ытти сас паллисемпе ҫыхӑнтарса ҫырасси. Сас палли ҫырас йӗркине ӑнлантараса курӑмлӑ кӑтартасси, тишкересси (миҫе тата мӗнле пайсенчен, вӗсем пӗр-пӗринпе мӗнле ҫыхӑннӑ). Сас паллисене ҫыхӑнтармалли йӗрке, ҫав йӗркене астуса юласси. Ҫӗнӗ сас паллине малтан вӗреннӗ сас паллисемпе ҫыхӑнтармалли мелсене кӑтартасси, вӑл ытти сас паллисем умӗнче те, хыҫӗнче те тӑма пултарнине шута илесси. Ҫӗнӗ сас паллине вӗреннӗ сас паллисемпе сыпӑкра, сӑмахра, предложенире сыпӑнтарса ҫырасси. Ҫыхӑнуллӑ пуплеме вӗренесси, тӑван чӗлхен тытӑмӗпе (текст, предложени, сӑмах майлашӑвӗ, сӑмах, сыпӑк, сасӑ) паллашасси, сӑмахсене тӗрӗс калама, пусӑма тӗрӗс палӑртма вӗренесси. Текстсене, предложенисене, сӑмахсене, сыпӑксене, сасӑсене ҫыру тетрадӗнче схемӑсемпе тата модельсемпе кӑтартасси. Виҫӗ шайлӑ схемӑсемпе (ҫӱлти пайӗнче – ӱкерчӗкри япалана пӗлтерекен сӑмахӑн сасӑ тытӑмӗ, вӑтам шайӗнче – пичет, аялта ҫыру сас паллийӗсемпе ҫырнӑ сӑмахсем) ӗҫлесси. Вӗреннӗ сас паллисене аса илессипе, кашни сас паллин ӗлкине астуса юлассипе, вӗреннӗ сас паллисене ушкӑнлассипе, ачасене шухӑшлав мелӗсемпе (тишкерме, танлаштарма, пӗтӗмлетме тата ытти те) паллаштарассипе, вӗсемпе усӑ курма вӗренессипе ҫыхӑннӑ логика ӗҫӗсене пурнӑҫласси. Сас паллин пайӗсене палӑртса, пӗр пек пайӗсене кӑтартса, пӗр пек мар пайӗсене тупса, пӗр пек пайӗсене калӑпӑш, шучӗ, ӑҫта тата мӗнле вырнаҫни енчен сӑнаса икӗ сас паллине танлаштарасси. Ҫак йӗркепех сас паллисене ушкӑнланӑ чухне усӑ курасси. Пӗр-пӗр сас паллин пайӗсене ытти сас паллисенче тупасси. Сасӑсене илтес, уйӑрас пултарулӑха, вӗреннӗ сас паллисене ҫырас, вӗсене сыпӑксенче, сӑмахсенче тата предложенисенче ҫыхӑнтарас ансат хӑнӑхусене аталантармалли хӑнӑхтарусем, ҫырса илмелли ӗҫсем пурнӑҫласси. Сас паллине ҫырас йӗркин алгоритмне тӑвасси, унпа усӑ курасси.
 
2 класс
1-мĕш класра вĕреннине аса илни (3 сехет)
Предложени, сăмах, сасă, сас палли. Сăмах. Сасă, сас пали.
Сасă тата сас палли (15 сехет)
Алфавит. Уçă сасăсемпе хупă сасăсем. Хытă уçă сасăсемпе çемçе уçă сасăсем. Хыта уçа сасăлла сăмахсенче çемçеллĕх палли (ь) çырасси. Уйăракан çемçеллĕх палли (ь) çырасси. Сывлăх сунасси. Сывпуллашасси. Тěрěслев ěçě. Çырса илни. Тăванлăх-хурăнташлăх сăмахĕсем. Вырăс чĕлхинчен йышăннă хăш-пĕр сăмахсене çырасси. Орфографи словарĕ. Сăмах сыпăкĕ. Самахсене пĕр йĕркерен тепĕр йĕркене куçарасси. Тĕрĕслев диктанчĕ. Текст.
Сăмах. Япала ячĕ (10 сехет).
Кам? Мĕн? ыйтуллă сăмахсем. Пĕр япалана пĕлтерекен сăмахсем. Япала нумаййине пĕлтерекен сăмахсем. Çын ячĕсене, хушамачĕсене, ашшĕ ячĕсене пысăк сас паллинчен пуçласа çырасси. Паллашу сăмахĕсем. Выльăх-чĕрлĕх ячĕсене пысăк сас паллинчен пуçласа çырасси. Хула, ял, урам, юхан шыв ячĕсене пысăк сас паллинчен пуçласа çырасси. Пĕлтерÿ  çырасси. Тěрěслев ěçě. Диктант.
Ĕçе пĕлтерекен сăмахсем (10 сехет)
Мĕн тăватъ? мĕн тăваççĕ? ыйтуллă ĕç-хĕлсем. Мĕн турĕ? Мĕн турӗç? ыйтуллă ĕç-хӗлсем. Хирĕçле тата пĕрешкел пĕлтерĕшлё ĕç-хĕлсем. Тав тăвасси. Тěрěслев ěçě. Çырса илни.
Япала паллине пĕлтерекен сăмахсем (8 сехет)
Япала паллине пĕлтерекен самахсене мĕнле? ыйту лартса тупасси. Тĕсе пĕлтерекен сăмахсем. Çынна сăнлакан сăмахсем. Çыру çырасси. Хирĕçле пĕлтерĕшлĕ паллă ячĕсем (антонимсем). Пĕрешкел пĕлтерĕшлĕ паллă ячĕсем (синонимсем). Пěтěмлетÿ урокě. Тĕрĕслев диктанчĕ. 
Предложени (13 сехет)
Пуплеве предложенисем çине уйăрасси. Предложенин тĕп членĕсемпе кĕçĕн членĕсем.  Предложенин членĕсем хушшинчи çыхăну. Калуллă, ыйтуллă предложенисем. Кăшкăруллă предложенисем. Пěтěмлетÿ урокě. Тĕрĕслев диктанчĕ. 
Вĕреннине пĕтĕмлетни (9 сехет)
Алфавит, сасă, сас палли. Япала ячĕ, ĕç-хĕл тата паллă ячĕ çинчен вĕреннине аса илсе пĕтĕмлетни. Предложени çинчен вĕреннине аса илсе пĕтĕмлетесси. Тёрёслев диктанчё. Çырса илни.
 
3 класс
2-мĕш класра вĕреннине аса илни (6 сехет)
Текст. Предложени. Сăмах.  Çырса илни. Сасăсемпе сас паллисем.
Сасă. Сас палли. (10 сехет)
Вăрăм хупă сасăсене икě сас паллипе палăртасси. Ч саса уменчи  л,н хупа сасасен семселехне ятарласа палартманни. Сапайлăх самахěсем. Ҫ,ч сас паллисем хыççăн ы е и çырасси. Вырăс чěлхинчен çыру урлă йышăннă сăмахсенче б,г,д,ж,з,э,ф сас паллисем çырасси. Изложени. Э,е,ё,ю,я сас  паллисемпе усă курма пěлесси. Библиотекăран илнě кěнекесен списокне тăвасси. Тёрёслев диктанчё.
Предложени (17 сехет)
Предложени çинчен мěн пěлнине аса илесси. Сочинени. Текст  тата предложени. Калуллă предложенисем. Диктант. Ыйтуллă предложенисем. Хистевлě предложенисем. Кăшкăруллă предложенисем. Изложени. Предложенин тěп членěсем. Предложенин кěçěн членěсем. Сăмах майлашăвě.Предложенири сăмахсен çыхăнăвě. Диктант. Укерчěк тăрăх текст çырасси.  Ансăр тата анлă предложенисем. Тăванлăх самахěсем.
Сăмах тытăмě (11 сехет)
Сăмах тытăмě.Тымар тата аффиксем. Сăмаха улăштаракан тата сăмах тăвакан аффиксем. Хăнана чěнесси. Çěнě сăмахсем-çă(çě),-лăх(лěх)    аффиксем хушăнса пулни. Çěнě сăмахсем-у(ÿ),-лă(лě)    аффиксем хушăнса пулни. Изложени. Пěр тымартан пулнă сăмахсем. Аффикслă сăмахсене тěрěс çырасси. Заметка çырасси.
Пуплев пайěсем. Япала ячě (3 сехет)
Япала ячěн пěлтерěшě тата ыйтăвěсем. Япала ячěсем хисеп тăрăх улшăнни. Ш,с,ç сасăсемпе пěтекен япала ячěсене нумайлă хисепре тěрěс çырасси.
Ĕçе пĕлтерекен сăмахсем (9 сехет)
Ěç-хěл пěлтерěшě,ыйтăвěсем. Хирěçле пěлтерěшлě ěç-хěлсем (антонимсем). Çывăх пěлтерěшлě ěç-хěлсем(синонимсем). Ěç-хěл улшăнăвě. Хальхи вăхăт. Иртнě вăхăт. Пулас вăхăт. Диктант.
Паллă ячě (7 сехет)
Паллă ячěн пěлтерěшě, ыйтăвěсем. Паллă ячě япала ячěпе тата ěç-хěлпе çыхăнни. Çывах пěлтерěшлě паллă ячěсем(синонимсем). Çулěпе аслăрах çынна хисеплесе чěнесси. Хирěçле пěлтерěшлě палă ячěсем(антонимсем). Диктант. Петемлетесси.
3 класра вěреннине аса илсе çирěплетесси (5 сехет)
Сасăсемпе сас паллисем. Предложени. Сăмах тытăмě. Пуплев пайěсем.
 
4 класс
Вěреннине аса илни ( 6 сехет)
Савнă çĕр, чăваш çĕр-шывĕ. Сăмах. Предложени. Текст. Сочинени.Сасăсем тата сас паллисем. Сыпăк, пусăм. Хутшăну йăли-йĕрки. Этикет.
Сăмах тытăмĕ тата пулăвĕ (9 сехет)
Пĕр тымарлă сăмахсем. Сăпайлăх сăмахĕсем. Тĕрĕслев диктанчĕ.  Сăмах аффикс хушăннипе пулни. Мăшăр сăмахсем. Сочинени «Керхи варманта». Сăмахсене икĕ хут калани.  
Текст (5 сехет)
Текстри предложенисен килĕшĕвĕ. Текст теми. Çырса илни. Текстăн тĕп шухăшĕ. Текст тытăмĕ.
Предложенин  пер йышши членĕсем (5 сехет)
Пĕр йышши членсем çинчен ăнлантарни. Пĕр йышши членсене çыхăнтаракан союзсем. Тěрěслев ěçě. Çырса илни.
Пуплев пайěсем (2 сехет)
Сăмахсене пĕлтерĕш тăрăх ушкăнлани. Пуплев пахалăхĕ.
Япала ячě  (7 сехет)
Япала ячĕсен вĕçленĕвĕ. Падежсем. Хупă сасăпа пĕтекен япала ячĕсен вĕçленĕвĕ. Сочинении. Уçă сасăпа пĕтекен япала ячĕсен вĕçленĕвĕ. Тěрěслев ěçě. Диктант. Япала ячĕсене нумайлă хисепре вĕçлени. Япала ячĕсем çинчен вĕреннине пĕтĕмлетни. Саламламалли правилăсем.
Паллă ячĕ (5 сехет)
Паллă ячĕсене пĕлтерĕшĕ, пулăвĕ. Паллă ячĕсен тĕп тата танлаштаруллă степенĕсем. Ăславлă çыру. Сочинении. Паллă ячĕсен вăйлă степенĕ.
Хисеп яче (2 сехет)
Хисеп ячĕсен пĕлтерĕшĕ. Диктант. Ĕç хучĕсем, пĕлтерÿ, заметка çырасси.
Местоимени (3 сехет)
Местоимени пěлтерěшě. Сăпат местоименийĕсем. Уяв ячěпе саламласси.
Глагол (15 сехет)
Глаголăн пурлă тата çуклă формисем.  Изложении. Глагол вăхăт тăрăх улшăнни.  Глагол сапат тăрăх улшăнни. Глагол хисеп тăрăх улшăнни. Хальхи вăхăтри глаголсен сăпатланăвĕ. Ăславлă çыру. Изложени. Хальхи вăхăтри глаголсене çырасси. Тěрěслев ěçě. Диктант. Иртнĕ вăхăтри глаголсен сăпатланăвĕ. Тěрěслев ěçě. Çырса илни. Глагол çинчен вĕреннине пĕтĕмлетни.
Вĕренÿ çулĕнче ăса хывнине аса илесси (9 сехет)
Сăмах тытăмĕ тата пулăвĕ. Текст. Сочинени. Предложени. Пуплев пайĕсем. Текст. Тěрěслев ěçě. Диктант. Пуплев пайěсем. Изложени. Тестсемпе ěçлени. Тěрěслев ěçě. Çырса илни. Пěтěмлетÿ урокě.

	Япала паллине пĕлтерекен сăмахсем
	8
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	6
	Предложени
	13
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	7
	Вĕреннине пĕтĕмлетни
	9
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	ПРОГРАММĂРИ ПĔТĔМ СЕХЕТ ШУЧĔ
	 68
	 6 
	 0 
	



3 КЛАСС
	№ 

	Раздел тата тема

	                             Сехет шучĕ
	            ЦОР

	
	
	Пурĕ

	Тĕрĕслев ĕçĕсем

	Практика
ĕçĕсем
	

	1
	2-мĕш класра вĕреннине аса илни
	6
	
	
	http://chrio.cap.ru/
http://samahsar.chuvash.org/
http://www.chnmuseum.ru/

	2
	Сасă. Сас палли
	10
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	3
	Предложени
	17
	2
	
	http://chrio.cap.ru/
http://samahsar.chuvash.org/
http://www.chnmuseum.ru/

	4
	Сăмах тытăмě
	11
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	5
	Пуплев пайěсем. Япала ячě
	3
	
	
	http://chrio.cap.ru/
http://samahsar.chuvash.org/
http://www.chnmuseum.ru/

	6
	Ĕçе пĕлтерекен сăмахсем 
	9
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	7
	Паллă ячě
	7
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	8
	3 класра вěреннине аса илсе çирěплетесси
	5
	
	
	http://chrio.cap.ru/
http://samahsar.chuvash.org/
http://www.chnmuseum.ru/

	ПРОГРАММĂРИ ПĔТĔМ СЕХЕТ ШУЧĔ
	 68
	 6 
	 0 
	



4 КЛАСС
	№ 

	Раздел тата тема

	                             Сехет шучĕ
	            ЦОР

	
	
	Пурĕ

	Тĕрĕслев ĕçĕсем

	Практика
ĕçĕсем
	

	1
	Вěреннине аса илни
	6
	
	
	http://chrio.cap.ru/
http://samahsar.chuvash.org/
http://www.chnmuseum.ru/

	2
	Сăмах тытăмĕ тата пулăвĕ
	9
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	3
	Текст
	5
	
	
	http://chrio.cap.ru/
http://samahsar.chuvash.org/
http://www.chnmuseum.ru/

	4
	Предложенин  пер йышши членĕсем
	5
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	5
	Пуплев пайěсем
	2
	
	
	http://chrio.cap.ru/
http://samahsar.chuvash.org/
http://www.chnmuseum.ru/

	6
	Япала ячě 
	7
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	7
	Паллă ячĕ
	5
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	8
	Хисеп ячĕ
	2
	
	
	http://chrio.cap.ru/
http://samahsar.chuvash.org/
http://www.chnmuseum.ru/

	9
	Местоимени
	3
	
	
	http://chrio.cap.ru/
http://samahsar.chuvash.org/
http://www.chnmuseum.ru/

	10
	Глагол
	15
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	11
	Вĕренÿ çулĕнче ăса хывнине аса илесси
	9
	1
	
	http://chrio.cap.ru/
http://samahsar.chuvash.org/
http://www.chnmuseum.ru/

	ПРОГРАММĂРИ ПĔТĔМ СЕХЕТ ШУЧĔ
	 68
	 6
	 0 
	











